
Umsögn um frumvarp til vatnalaga.
Iðnaðamefnd Alþingis hefur óskað umsagnar Orkuveitu Reykjavíkur um frumvarp til
vatnalaga. Af þessu tilefni vill Orkuveita Reykjavíkur koma eftirfarandi á framfæri.
Málefni vatnsins eru nú vistuð í þremur ráðuneytum. Meðferð mála á grundvelli vatnalaga nr. 
15/1923 heyra undir iðnaðarráðuneytið, málefhi vatnsveitna sveitarfélaga sbr. lög nr. 32/2004 
heyra undir félagsmálaráðuneytið og vemdun vatns og eftirlit heyrir undir
umhverfisráðuneytið sbr. t.d. ákvæði laga um hollustuhætti og mengunarefitirlit nr. 7/1998. 
Orkuveita Reykjavíkur er þeirrar skoðunar að einfalda eigi meðferð þessara mála þannig að 
málefiii vatnsveitna sveitarfélaga verði hluti af vatnalögum sem heyri undir
iðnaðarráðuneytið. Iðnaðarráðherra veiti áfram leyfi á grundvelli vatnalaga og annarra laga á 
vatnasviði, svo sem raforkulaga nr. 65/2003. Eftirlitshlutverkið verði áfram undir stjóm 
umhverfisráðuneytisins og imdirstofnana þess.
í gildandi vatnalögum nr. 15/1923 er sérstakur kafli, X. kafli, um holræsi. Það frumvarp til 
vatnalaga, sem nú hefur verið sent til umsagnar gerir ekki ráð fyrir að um holræsi verði fjallað 
í vatnalögum, því skv. 43. gr. frumvarpsins um breytingar á ýmsum lögum á sviði vatnamála, 
er kveðið á um að breytingar verði gerðar á lögum nr. 7/1998, um hollustuhætti og 
mengunarvamir og málefni horæsa (fráveitna) þar með færð úr vatnalögum yfir í lögin um 
hollustuhætti og mengunarvamir. Samkvæmt þessu ákvæði frumvarpsins er gert ráð fyrir að 
sveitarfélög annist framkvæmd og rekstur fráveitumála. Orkuveita Reykjavíkur og 
Reykjavíkurborg hafa nýverið samið um að Fráveita Reykjavíkur sameinist Orkuveitu 
Reykjavíkur frá 1. janúar 2006. Þá standa yfir viðræður milli Orkuveitunnar og annarra 
eigenda fyrirtækisins, Akranesbæjar, Borgarbyggðar og Borgarijarðarsveitar um hugsanlega 
yfirtöku Orkuveitunnar á fráveitum þessara sveitarfélaga.
Orkuveita Reykjavíkur telur að tryggja eigi með löggjöf heimildir félaga á sviði einkaréttar til 
að taka að sér uppbyggingu og rekstur fráveitna sveitarfélaga. Bent skal á slíkt fyrirkomulag í 
4. gr. laga um vatnsveitur sveitarfélaga nr. 32/2004. Orkuveitu Reykjavíkur er kunnugt um að 
stjóm Sambands íslenskra sveitarfélaga hefur ályktað í þessa veru og óskað eftir að 
umhverfisráðherra flytji sérstakt frumvarp til laga um fráveitur sveitarfélaga. Hefur stjóm 
Sambands íslenskra sveitarfélaga boðið fram aðstoð sína við samningu slíks frumvarps og 
reyndar þegar unnið drög að slíku frumvarpi. Orkuveita Reykjavíkur leggst því gegn því 
fyrirkomulagi sem kveðið er á um í 43. gr. frumvarpsins vtm fráveitur og leggur til að 
samhliða frumvarpi til vatnalaga verði afgreitt sérstakt frumvarp um fráveitur sveitarfélaga 
með þeim hætti sem Samband íslenskra sveitarfélaga leggur til.

